
Аннотация: Мақолада, сув ресурсларидан самарали фойдаланишда қарор қабул 
қилиш тизими дастурий таъминотини ишлаб чиқишни янгича назарий асослари келтириган. 
Сувдан самарали фойдаланишда дастурий таъминотни ишлаб чиқиш йўлларини қўллашнинг 
афзаллик жиҳатлари ёритиб берилиб, сувдан фойдаланишда қарор қабул қилиш тизимини 
иммитация модели ёрдамида ҳудудлар бўйича мақбул вариантини танлаш масалалари очиб 
берилган. Бундан ташқари дастурий таъминотни асосий файллар тизими соҳада қандай 
қўлланилиши кўрсатиб берилган. 

Таянч сўзлар: Сувдан фойдаланиш, сув истеъмолчилари, гидротехник иншоотлар, 
бошқарув иерархияси, ёмғирлатиб суғориш, томчилатиб суғориш, маълумотлар базаси, 
физик майдонлар, фойдаланувчи интерфейси. 

 

СИСТЕМА ПРИНЯТИЯ РЕШЕНИЙ В РАЦИОНАЛЬНОМ ИСПОЛЬЗОВАНИИ 
ВОДНЫХ РЕСУРСОВ 

Аннотация: В статье представлена новая теоретическая основа для разработки 
программного обеспечения для оптимального принятия решений по водопользованию. 
Выделены преимущества использования программного обеспечения для эффективного 
использования воды, а также выделен выбор жизнеспособного варианта использования 
модели для водопользования. Он также демонстрирует, как программное обеспечение может 
использоваться в файлах в этой сфере. 

Ключевые слова: Водопользование, потребители воды, гидротехнические 
сооружения, иерархия управления, дождевой полив, капельное орошение, база данных, 
физическая площадь, интерфейс пользователя.  

 

DECISION-MAKING SYSTEM FOR THE RATIONAL USE OF WATER RESOURCES 

Abstract: The article presents a new theoretical basis for the development of software for 
optimal decision-making on water use. The advantages of using software for effective water use are 
highlighted, and a viable option for using the model for water use is highlighted. It also 
demonstrates how the software can be used in files in this area. 

Key words: Water use, water users, hydraulic structures, management hiyerarchy, rain 
gulliyes, drip irrigation, database, physical area, user interface. 

Кириш 

Ўзбекистон Республикасида 
ҳозирги кунда сувдан фойдаланишда 
қўлланилаётган қарор қабул қилиш 
технологияси замон талабларига тўла 
жавоб бера олмайди. Соҳада ахборот – 
коммуникацион технологияларидан 
фойдаланиш даражаси жуда паст бўлиб, 
айрим ҳолларда умуман қўлланилмайди. 
Сувдан фойдаланишга масъул 
мутахассисларнинг соҳада компьютер 
технологияларидан фойдаланиш бўйича 
савияси етарли даражада эмас. Сув 
ресурсларидан самарали фойдаланишда 
етарли даражада дастурий таъминотлар 
яратилмаган. Сув ресурслари муаммолари 
бўйича фойдаланилаётган ечимларни 
қабул қилиш технологияси суғориш 
тармоғидан фойдаланишни ташкил этиш 
ва бошқариш механизми замонавий 
ривожланиш даражасига мос келмайди. 
Сув хўжалиги фаолиятини режалаштириш 
ва бошқариш ирригация тизим 
бошқармалари амалиётида орттирилган 
тажрибалар ва хизматчиларнинг 
малакасига таянган ҳолда олиб 
борилмоқда. Айрим ҳолларда компьютер 
технологияларидан фойдаланиш тизимсиз 
характерда бўлиб, суғориш тармоқларидан 
самарали фойдаланишни таъминлай 
олмайди. 

Бу муаммоларни ечишда ахборот 
коммуникация технологияларидан кенгроқ 
фойдаланиш кераклиги, хусусан 
Ўзбекистон Республикаси Президенти 
Ш.М.Мирзиёевнинг Олий Мажлис 
Мурожаатномасида қуйидаги фикрлар 
билдирилди: ““Халқаро ахборот 
коммуникация технологияларини 
ривожлантириш индекси” бўйича 2019 
йилда 8 поғонага кўтарилган бўлса-да, 
ҳали жуда ҳам орқадамиз. Аксарият 
вазирлик ва идоралар, корхоналар рақамли 
технологиялардан мутлақо йироқ...”1. 

                                                           
1Ўзбекистон Республикаси Президенти 

Ш.М.Мирзиёевнинг 2020 йил 24 январда 

деган фикрлари республикамизда сув 
ресурсларидан самарали фойдаланишда 
ахборот технологияларини қўллаш 
масалалари ўта муҳим эканлигини 
кўрсатади. 

Мавзуга оид адабиётлар таҳлили 

Мамлакатимиз ва чет эл 
адабиётлари манбаларининг таҳлилидан 
шундай ҳулоса қилиш мумкинки, суғориш 
тизимларида сувдан фойдаланишни 
дастурий таъминотини ишлаб чиқиш 
йўлларининг янги усулларини ишлаб 
чиқиш ва мавжудларини ташкиллаштириш 
мелиоратив фани ва амалиётининг кейинги 
самарали ривожланишида асосли 
аҳамиятга эгадир. Муаммони хал этиш 
мақсадида бир қанча олимлар турлича 
ёндашишган. Жумладан:  Авлакулов М.А., 
Бегматов И.лар “Экинларни суғоришда 
сувтежар технологиялардан фойдаланиш”, 
Пинхасов М.А. “Сувдан фойдаланувчилар 
уюшмаларининг ташкил қилиниши ва 
фаолияти муаммолари”, (“Сув 
ресурсларини мукаммал бошқариш-
Фарғона” лойиҳаси), т.ф.н., Масумов Р.Р. 
“Ўзбекистондаги гидромелиоратив 
тизимларда сув ҳисоботининг ҳозирги 
ҳолати” ҳақидаги мавзуларда ёритиб 
беришган. Булардан ташқари МДҲ 
давлатларида ҳам бу муаммо устида бир 
қанча олимларни илмий ишларини қайд 
этиб ўтишимиз мумкин. Пендак Н.В., 
Матяш Т.В., Зябрев И.А. 
“Мелорацияланган ҳудудларини 
интеграциялашган бошқарувида тизимли 
таҳлил”, Ольгаренко В.И. “Суғориш 
тизимларида сувдан фойдаланиш 
режаларини ишлаб чиқиш ва амалга 
ошириш бўйича вақтинчалик тавсиялар” 
номли илмий мақолаларида сувдан 
оқилона фойдаланиш масалаларига 
алоҳида аҳамият қаратганлар. 

                                                                                          

Ўзбекистон Республикаси Олий Мажлисига 
Мурожаатномаси: https://uza.uz/oz/politics/zbekiston-
respublikasi-prezidenti-shavkat-mirziyeevning-oliy-25-
01-2020 

Мазкур муаммода барча турдаги 
ресурслар танқислиги мавжудлигида 
технологиялар ишлаб чиқиш ва бошқарув 
тизимлари масалалари биринчи даражали 
аҳамиятга эга.  Бу, биринчи ўринда 
иқтисодий – математик усуллар ва 
тизимли таҳлил усуллари асосида 
бошқарув иерархиясининг барча 
поғоналаридаги сув тақсимланишини 
оптималлаштириш услубияти; ахборот 
технологияларини қўллаш ҳисобига сувдан 
фойдаланишни режалаштириш 
технологиясини такомиллаштириш; 
табиатдан фойдаланиш ва атроф муҳит 
муҳофазаси масалаларини комплекс 
ечимига ёрдам берадиган мураккаб 
объектларни янада мукаммалроқ 
бошқариш тизимини яратиш, таҳлил 
қилинаётган ҳудудта хўжалик 
юритишнинг замонавий шароитларида 
тупорқли-иқлимий, ташкилий, ижтимоий-
иқтисодий омилларни янада тўлиқроқ 
инобатга олишдир. 

Усуллар (тадқиқот 
методологияси) 

Сувдан фойдаланишни анъанавий 
технологиясини таҳлил қилиш орқали экин 
майдонлари таркибини шакллантириш, 
сувдан фойдаланишнинг вариантли 
режалаштириш ички тузилишининг 
алгоритмини ишлаб чиқиш, сув тақсимлаш 
балансини ҳисоблаш, сув тақсимлаш 
календар режаларини ишлаб чиқиш, 
сувдан фойдаланиш самарасини оширишда 
иқтисодий-математик инструментлардан 
фойдаланишни такомиллаштиришдан 
иборат.  

Бунда ички хўжалик ва 
хўжаликлараро суғориш тизимларини 
техник даражасини ошириш асосида 
сувдан фойдаланишни дастурий 
таъминотини ишлаб чиқиш йўлларининг 
янги услубиятларини ишлаб чиқиш ва 
мавжудларини такомиллаштириш; сув 
тақсимлаш бошқарувининг технологик 
жараёнларини такомиллаштириш; 
суғоришнинг сув тежовчи ва экологик 
хавфсиз технология ва техникасини, 

шунингдек, аниқ иқлимий тупроқли 
ҳудудлар учун қишлоқ хўжалиги 
экинларини суғоришнинг иқтисодий 
мақсадли режимларини қўллаш 
услубиятидан фойдаланилган.   

Натижалар ва мулоҳаза 

Сувдан фойдаланишни 
режалаштиришда қарор қабул қилиш 
тизими маълумот билан таъминлашда 
файлларни ташкил этувчиси 
қуйидагилардан иборат бўлади: Суғориш 
тизимининг структураси (тузилиши) 
ҳақида маълумотлар тўплами гидротехник 
иншоотларнинг ўтказувчанлик хусусияти. 
Сувдан фойдаланувчилар таркиби, сувни 
олиш лимити, суғориладиган ерлар ҳақида 
ва улардан фойдаланиш, суғориш 
техникаси ҳақида маълумот экин 
майдонлари структураси, қишлоқ 
хўжалиги экинларини суғориш режими ва 
таркиби. Хўжаликнинг тизимли сувдан 
фойдаланишини хисоблаш натижаларидан, 
хўжаликда сувдан фойдаланиш ва 
суғоришнинг бориши ҳақида ҳақиқий 
маълумотлар. Қарор қабул қилиш 
тизимини таққослаш учун аҳборот 
(маълумот) билан таъминлаш структураси 
(таркибини) тузиш мақсадида асосий 
маълумот объектлари этиб қуйидагилар 
белгиланган:  

1. Худуд (Ўзбекистон Республикаси 
субъектлари); 

2. Суғориш тармоқларини 
бошқариш; 

3. Сувдан фойдаланиш;  

4. Суғориш тизими гидротехник 
иншоотлари;  

5. Қишлоқ хўжалик экинлари тури 
ва уларнинг тегишли гуруҳи; 

6. Ёмғирлатиб  ва томчилатиб 
суғориш техникаси. 

Қарор қабул қилиш тизими асосий 
ахборот объектлари, маълумотлар 
базасидан келиб чиқиб қуйидаги 
класcификаторларни ўз ичига олади:  

1. Худудларнинг умум фойдаланиш 
картаси;  

2. Субъектлар; 

3. Суғориладиган ерлар жойлашган 
худудий районлар; 

4. Суғориш тизимидан 
фойдаланувчилар; 

5. Гидротехник иншоотлар;  

6. Қишлоқ хўжалик экинларининг 
гуруҳлари;  

7. Ёмғирлатиб  ва томчилатиб 
суғориш техникалари. 

Қарор қабул қилиш тизимида 
фойдаланиладиган барча 
классификаторлар таркиби биринчи 
жадвалда келтирилиб, қарор қабул қилиш 
тизимидаги маълумотларни кодлаштириш 
схемаси ишлаб чиқилган. 

 

Қарор қабул қилиш тизимида фойдаланиладиган барча классификаторлар таркиби 

1- жадвал 

№ Код майдони номи 
Код майдони 

типи 
Код майдони 

ўлчами 
Намуна 

1 Худуд коди Бутун сон 10 та символ 1160202000 

2 СТБ коди Бутун сон 2 та символ 01 

3 СИ коди Бутун сон 3 та символ 015 

4 Гидротехник иншоотлар коди Бутун сон 3 та символ 022 

5 
Қишлоқ хўжалиги экинлари 
гуруҳлари коди 

Бутун сон 2 та символ 01 

6 
Қишлоқ хўжалиги экинлари 
коди 

Бутун сон 2 та символ 03 

7 
Ёмғирлатиб ва томчилатиб 
суғориш техникаси  коди 

Бутун сон 2 та символ 02 

 

Юқоридагидан фойдаланиш қарор 
қабул қилиш тизимининг маълумотлар 
базасини шакллантиришда xато қилишни 
олдини олади ва тизимнинг базасини 
тўлиқ бўлишини таъминлайди.  

Шартли равишда қарор қабул 
қилиш тизими маълумотлар базасини 3 
гуруҳ файлларига бўлиш мумкин: биринчи 
гуруҳ классификатор ва кодли файлларини 
ташкил этиб, меъёрий маълумотлар хамда 
хўжалик ва сувдан фойдаланиш тизимли 
режаси тузишга зарур турли вариантдаги 
дастлабки маълумотлардан иборат 
файллардан ташкил топади. Қарор қабул 
қилиш тизимини сувдан фойдаланиш 

режаси меъёрий-маълумот материаллари 
қуйидагилардан иборат бўлади:  

- суғориш манбаининг сув билан 
таъминланганлиги ва сув олиш лимити 
хақидаги истиқбол; 

- магистрал ва хўжаликлараро 
каналларининг ФИК ва суғориш 
мавсумида уларни ўзгариш динамикаси; 

- хўжалик ичидаги каналларнинг 
ФИК; 

- хўжаликлараро ва магистрал 
каналларнинг майдонларининг сув 
ўтказувчанлик қобилияти ва уларнинг 
суғориш давридаги ўзгариш истиқболи;  

- қишлоқ хўжалик экинларининг 
тўлиқ руйҳати ва уларнинг гуруҳлар 
бўйича синфланиши;  

- 5 йил учун қишлоқ хўжалиги 
экинларини суғоришнинг ишлатиш 
режими (95, 75, 50, 25 ва 5% 
таъминланганлиги); 

- биринчи шартли – оптимал 
суғориш нормасида лалми ерларда қишлоқ 
хўжалиги экинларининг ҳосилдорлиги 
тўғрисидаги маълумотлар; 

- сув танқислиги шароитида 
суғоришни режалаштириш, экинлар 
устиворлигини характерловчи эксперт 
баҳолаш (таҳлилий); 

- сувли ерда етиштириладиган 
қишлоқ хўжалиги экинларини сотиш 
нархлари; 

- суғориш тизими гидротехник 
иншоотларининг техник тавсифи, 
конструктив афзаллиги, таркиби ва ўзаро 
жойлашиши; 

- ёмғирлатиб ва томчилатиб 
суғориш техникаларини таркиби, техник 
холати, иш унумдорлиги; 

- суғориш тармоғига хизмат 
қиладиган сувдан фойдаланувчилар 
таркиби ва худудий бўйсуниши 
(тегишлилиги); 

- сув бўлишнинг хўжаликларга 
тегишлилиги ҳақидаги маълумот. 

Меъёрий маълумотлардан ташқари 
дастлабки ахборот таркибига тизимли 
хисоблаш учун суғорилган ердан 
фойдаланиш ва уларнинг миқдори 
ёмғирлатиб суғориш машиналари 
мавжудлиги ва уларнинг техник ҳисоби, 
экин майдонларининг таркиби ҳақида 
маълумотлар хам киради.   

Экин майдонларининг таркиби 
ҳақида маълумот STRUKPP.DB файлида 
сақланади ва сувдан фойдаланувчилар 
классификатори VODOROL.DB  билан 
боғлиқ булиб сувдан фойдаланувчилар 

шифрлари майдонида файлларини шифри 
GTS.DB бўлади. Бу учта файллар 
келтирилган маълумотлар суғориш 
тармоғи кўринишини гидротехник 
иншоотлар таркиби ва ўтказиш қобилияти 
суғориш тармоғининг канали билан 
гидротехник иншоотларнинг ўзаро 
жойлашиши, суғориладиган майдонлар 
таркиби, сувдан фойдаланувчилар 
таркиби, насос станцияси билан 
суғориладиган участканинг боғланиши. Бу 
файлларга маълумотни киритиш дастурий 
воситаларни мослаштириш вақтида 
киритилади.  

NALDM.DB файли ёмғирлатиб 
суғориш машиналари мавжудлиги улардан 
фойдаланиш ҳақидаги маълумотни сақлаш 
учун хизмат қилади. NALZEM.DB 
файлида суғориладиган ерларнинг 
миқдори ва ундан фойдаланиш ҳолати 
ҳақидаги маълумотлар сақланади.  

Иккинчи ахборот гуруҳига сувдан 
фойдаланувчилар тизимли режасини 
ҳисобини сақловчи файллар киради. 
KPPL.DB файлида сувдан 
фойдаланувчилар қишлоқ хўжалиги 
экинларини суғоришнинг тақвими  режаси 
ҳисоби натижалари сақланади.  

Қишлоқ хўжалиги экинлари 
таркибий тизимининг мукаммаллигини 
таъминлаш учун суғориш режаси 
автоматик бажарилади ва у экин 
майдонлари структураси ҳақидаги 
маълумот асосида аниқланади, барча 
маълумотлар STRUKPP.DB файлида 
сақланади. Шунинг учун сувдан 
фойдаланувчиларнинг хўжалик ички 
режасини ҳисоблашдан олдин экинлар 
жойлашиши (структураси) маълумотлари 
киритилади.  

KPPL.DB даги маълумот барча 
қайдномалар ва шаклларини тузишга 
бирламчи манба бўлиб сувдан 
фойдаланувчиларнинг тизимли режаси 
таркибига киритилади.  

KPPLSV.DB файли суғориш 
тармоқларининг сувдан фойдаланувчилар 

бўйича барча қишлоқ хўжалиги 
экинларини суғориш жамланган тақвим 
режаси ҳақидаги барча маълумотларни ўз 
ичига олади. Тизим бу файлни истеъмолчи 
сўровига мувофиқ автоматик 
шакллантиради. Бунда жамланган 
календар режани 4 та шароити кўзда 
тутилган: маъмурий районлар бўйича, 
умумий суғориш тармоқлари бўйича, 
гидротехник иншоотлар тизими бўйича, 
махаллий участкалар бўйича. 

KPPLSV.DB файли физик 
майдонлари бўйича сувлан фойдаланиш 
тизимли режаси, суғориш, сув олиш 
кўрсаткичларини сақлаш учун 
мўлжалланган. Сувдан 
фойдаланувчиларнинг ҳисоблаш 
медодикасига асосан бу маълумотлар 
районлар бўйича гидротехник иншоотлар 
ва маҳаллий участкалар кўрсатилган ҳолда 
қишлоқ хўжалиги экинлари бўйича сувдан 
фойдаланиш ҳисоби кўрсаткичлари 
KPPLSV.DB файлида сақланади. 
Шунингдек қишлоқ хўжалиги экинлари 
бўйича сувдан фойдаланишнинг режали 
кўрсаткичлари, VDPTVDZ файлида 
сақланади.  

MODEL1.DB ва MODEL2.DB 
файллари мос равишда ресурсларни 
тақсимлашни, сув танқисилиги ҳолатида 
ҳисоблаш натижалари ва маҳсулот 
етиштиришни натура ҳолида ва нақд 
холатдаги кўрсаткичларини ҳисоблаш 
натижаларини сақлаш учун мўлжалланган.  

FORM1.DB файлида қишлоқ 
хўжалиги экинларини экиш ва ишлаб 
чиқариш режаси ҳақида умумий 
маълумотлар сақланади. Сувдан 
фойдаланувчилар тизимли режаси 
кўрсаткичини ўз ичига олган барча 
файлларни шакллантиради ва маълумот 
билан автоматик тўлдирилади. Қарор 
қабул қилиш тизимининг дастурий 
интерфейси бу кўрсаткичларни қўлда 
тўғирлаш имконини беради, лекин сувдан 
фойдаланиш режаси жамланган формалар 
структурасига тўғридан – тўғри 
ўзгартиришга йўл қўймайди. Таркибни 

ўзгартириш фақатгина дастлабки 
маълумотлардагина мумкин бўлиб, улар 
асосида сувдан фойдаланишнинг тизимли 
режаси шакллантирилади.  

Сувдан фойдаланиш 
режалаштиришининг қарор қабул қилиш 
тизими ахборот базасини файлларнинг 3-
гуруҳ суғориш тизимида сувдан 
фойдаланувчилар режасини йўлга қуйиш, 
ҳақиқий ва режавий кўрсаткичларни 
мослигини назорат қилиш суғориш 
тизимларини бошқариш сув хўжалиги 
фаолиятининг тезкор назорат хисоботини 
юритиш масаласини ечишда юритилади. 
Қуйи тизимларнинг тезкор назорат 
ахбороти ва сув хўжалик фаолиятининг 
натижалари ҳисоби 4 та файлни ўз ичига 
олади. OPER1.DB – вегетатив суғориш 
ҳақида маълумот; OPER2.DB – вегетатив 
суғоришнинг бориши ҳақида маълумот; 
OPER3.DB – гидротехник иншоотлар 
бўйича сувдан фойдаланиш таҳлили; 
OPER4.DB  – сувни олиш ва ундан 
фойдаланиш ҳақида маълумот.  

Юқорида келтирилган DBF ва DB 
жадваллари қарор қабул қилиш 
тизимининг маълумотлар базасини ташкил 
этади. Физик жиҳатдан архив варианти 
компьютернинг қаттиқ дискида сақланади, 
унда ишчи жадваллар бир йиллиги тўлиқ 
миқдорда бўлади.  

Бу ўз навбатида суғорилмайдиган 
жойларда сувдан фойдаланиш аҳборот 
тизимини қуриш ва келажакда умумдавлат 
сувдан фойдаланиш ахборот тизимини 
ишлаб чиқиб, бошқа вариантлар билан 
биргаликда, кўзда тутилмаган 
маълумотлар суғориш тизимларини  
ишлатишнинг ҳақиқий ва режавий 
кўрсаткичлари ҳақида маълумотларни ўз 
ичига олади.      

Дастурий таъминотни қарор қабул 
қилиш тизимини сувдан фойдаланишни 
режалаштириш амалиёти умум тизим, 
ускунали ва амалий турларга  бўлинади. 
Умумтизимнинг дастурий таъминот 
базасида мавжуд бўлган операцион 

тизимлар дастурий маълумот асосида 
қурилади ва маълумотлар базаси билан 
иловани ўзаро интеграциясини 
таъминлайди. 

Амалий дастурий таъминотда аниқ 
вазифаларни ечиш суғориш тизимларини 
бошқаришда сувдан фойдаланувчиларни 

режалаштириш ва умумтизим дастурий 
таъминотини таъминловчи муҳитида 
фаолият кўрсатади. Қарор қабул қилиш 
тизими амалий дастурий таъминоти 
модули ва таркиби вазифаси 2-жадвалда 
келтирилган. 

 

 

Сувдан фойдаланувчиларни режалаштиришда қарор қабул қилиш тизими дастурий 
модулларининг вазифаси ва таркиби 

2-жадвал 

№ Номи Функциялар 

1 FplanMain 
- барча қуйи тизимларни автоматлаштирилган бошқариш 

- иш режимини танлаш  

2 SIRayon 
- районларни киритиш 

- экинлар турини киритиш 

3 SIVdpol - сувдан фойдаланувчиларни киритиш 

4 SIGTS 
- гидротехник иншоотларни киритиш 

- тармоқ таркибин созлаш 

5 SIKult - қишлоқ хўжалиги экинлари киритиш 

6 NalZem 

- суғориладиган ерларни режалаштириш, киритиш ва сақлаш 

- техникалар миқдори ва фойдаланиш ҳақида маълумотни 
фаоллаштириш киритиш ва сақлаш 

7 PechNalRn 
- суғориладиган ерлар фойдаланишни режалаштириш, киритиш ва 
сақлаш 

8 QZNalZem 
-суғориладиган ерларнинг миқдори ва ва ундан фойдаланиш ҳақидаги 
маълумотни экранда ва чоп этиш 

9 SIDM - техника турини киритиш  

10 FpechDM 
- техникадан фойдаланиш ва уларнинг миқдори ҳақида маълумотни 
экранга чиқариш  

11 FstrukPP 

- СФ бўйича экин майдонлари таркибини ифодалаш  

- суғориладиган ерларнинг экинлари структураси ҳақида маълумотни 
фаоллаштириш ва сақлаш  

12 FpechStrPP - экин майдонлари таркиби ҳақида ахборотни экранга чиқариш 

13 FKpp_kl 
- экин майдонларининг таркиби ҳақидаги маълумот асосида СФлар 
бўйича экинларни календар режасини шакллантириш; 

- СФлар бўйича суғоришнинг календар режаси ҳақидаги ахборотни 

фаоллаштириш ва сақлаш 

- СФлар бўйича экинларни суғоришнинг календар режасини хисоблаш 

14 QRKpp - СФлар бўйича экинларни суғориш ахборотини экранга чиқариш  

15 Fform l 

- экинларни экиш ва суғориш умумий режасини шакллантириш  

- экинларни экиш ва суғориш умумий режаси ҳақидаги умумий 
маълумотни фаоллаштириш тўғрилаш ва сақлаш 

- экинларни экиш ва суғоришнинг умумий режасини якуний 
кўрсаткичларини ҳисоблаш. 

16 QRform l 
- экинларни экиш ва суғориш умумий календар режаси ҳақидаги 
ахборотни экранга чиқариш  

17 FKpplSv 

- экинларни умумий календар режасини шакллантириш  

- экинларни умумий календар режаси ҳақидаги маълумотни 
фаолаштириш тўғрилаш ва сақлаш 

18 QRKpplSv 
- экинларни суғориш умумий календар режаси ҳақидаги маълумотни 
экранга чиқариш  

19 FVdpd 

- физик майдонлардаги суғориш календар режасининг умумий 
кўрсаткичларини ҳисоблаш ва шакллантириш  

- гектарлар бўйича суғоришни умумий календар режасини ҳисоблаш 
кўрсаткичларини ҳисоблаш ва шакллантириш  

- сувни узатиш ва олиш умумий календар режасини ҳисоблаш ва 
шакллантириш 

20 QRVdpd 

- суғоришнинг календар режа ҳақидаги малумотни экранга чиқариш  

- гектарни суғориш календар режаси ҳақидаги ахборот олиш 

- сув олиш, сув узатиш календар режаси ҳақидаги маълумотни олиш 

21 FvdpKul 

- экинларнинг сувга талаби ҳақидаги ахборотни умумлашган 
қайдномасини шакллантириш 

- экинларининг сувга талаби ҳақида умумлашган аҳборотни 
фаоллаштириш тўғрилаш ва сақлаш 

22 QRVdpK 
- экинларни суғоришда сув олиш ва сув узатиш  умумлаштирилган 
қайдномасини шакллантириш 

23 FVdpdVdz 

- экинларга сув олиш ва узатиш умумлаштирилган қайдномасини 
шакллантириш; 

- экинларга сув олиш ва сув узатиш ҳақидаги маълумотни 
фаоллаштириш тўғрилаш ва сақлаш  

24 QRVdpdVdz - экинларга сув олиш ва сув узатиш ҳақидаги маълумотни олиш; 

25 Fbalans 
- суғориш манбаси режимига топшириқ; 

- техника балансининг хисоби 

26 FplDef 
- сувнинг танқислиги шароитида экинлар турига қараб сувни 
тақсимлашни режалаштириш ҳисоби 

27 Fproizv 
- абсолют ва нарх кўринишида суғориш маҳсулотлари ишлаб чиқишни 
ҳисоблаш  

28 Farhiv 
- хўжаликниг сувдан фойдаланишни ҳисоблаш вариантлари архивини 
киритиш 

29 Foperl - тезкор хисоблашни шакллантириш  

30 QRopl - тезкор ҳисоботни экранга чиқариш  

31 Foper2 - тезкор ҳисоблашни шакллантириш  

32 QRop2 - тезкор хисоботни экранга чиқариш  

33 Foper2 - тезкор хисоблашни шакллантириш  

34 QRop3 - тезкор хисоботни экранга чиқариш  

35 Foper4 - тезкор хисоблашни шакллантириш  

36 QRop4 - тезкор хисоботни экранга чиқариш  

 

Хулоса ва таклифлар 

Дастурий таъминотни ишлаб 
чиқишда ечиладиган масалалар таҳлил 
қилинган уларнинг турли ечиш 
вариантлари ишлаб чиқилган ва тадқиқ 
қилинган.  

Қарор қабул қилиш тизими 
воситаларидан фойдаланишнинг асосий 
авфзалликлари  аниқланган ва улар 
қуйидагиларни ташкил қилади:  

1. Амалдаги маълумотлар асосида 
Жиззах вилояти суғориш тизимларида 
жорий этишни амалга оширадиган сувдан 
фойдаланишнинг тизимли режасини 
тузишда кўзда тутилган кириш 
хужжатларини ҳисоблаш ва 
шакллантириш амалга оширилган сувдан 
фойдаланиш фаолиятини тизимли 
режасини жамлаш жараёни тўлиқ 
автоматлаштирилган; 

2. Сув баланси экин майдонлари 
структураси, суғориш тизимлари ва бошқа 
дастлабки маълумотлар асосида сув 
балансининг танқислиги турли 
қийматларида сувдан фойдаланишни 
режалаштириш имконияти аниқланган; 

3. Сувдан фойдаланиш тизимли 
режасини каналарнинг ўтказувчанлик 
қобилияти тизим иншоотлари билан 
боғлиқлик жараёни автоматлаштирилган; 

4. Суғориш даврида магистрал ва 
хўжаликлараро каналларининг 
ўтказувчанлик қобилияти пасайишини 
ҳисобга олиб сувдан фойдаланишни 
режалаштириш хусусияти ишлаб 
чиқилган; 

5. Суғориш мавсумида сувдан 
фойдаланишнинг тизимли режасини 
оператив тузатиш имконияти пайдо 
бўлган; 

6. Сувдан фойдаланишнинг жорий 
режалаштириш билан боғлиқ 
хужжатларининг айланиши 
автоматлаштирилган; 

7. Хўжаликларда суғоришни 
ўтказиш ва сувдан фойдаланишни тезкор 
ҳисоботини тузиш жараёни 
автоматлаштирилган; 

8. Сувдан фойдаланишнинг 
тизимли режасини бажарилиши ҳақидаги 
йиллик ҳисобот жараёни 
автоматлаштирилган. 

Кам сувли суғориш тизимида қарор 
қабул қилиш тизиминини қўллаш ишлаб 

чиқарилган. Воситаларни қўшимча 
имконияларидан фойдаланишни сув 
камлигида сувдан фойдаланувчилар 
масаласини ечиш имкониятини беради.  

